Сергей Гапликов донъяліс Кӧрткерӧс районса вӧр переработайтан предприятиеяслысь сӧвмӧмсӧ
Коми Республикаса Юралысьлысь могъяс недыр олӧмӧ пӧртысь видзӧдліс «БОР» компания группалысь вӧр пилитан цех. Предприятие заптӧ вӧр да вӧчӧ пиломатериалъяс.

Ӧні предприятиеыс выльмӧдӧ ассьыс производствосӧ. Вӧр косьтан камераяс да стрӧитчан да столярнӧй изделиеяс вӧчан линияяс отсӧгӧн таво нин кутасны лэдзны выль прӧдукция – транспортӧн нуӧм вылӧ да пызан-улӧс вӧчӧм вылӧ пиломатериалъяс, погонажнӧй изделиеяс да паськӧдасны вузасян рыноксӧ.

Такӧд тшӧтш компанияса директор Николай Попов пасйис ыджыд торъялӧм дон серти Коми Республикаын да сы сайын прӧдукция иналігӧн, мый вӧсна унджык прӧдукциясӧ ковмӧ инавны бокын. Комиын медыджыд потребительыс ньӧбӧ пусӧ ёна донтӧмысь орчча дінмуяслӧн компанияяс серти. Сергей Гапликов тшӧктіс Промышленносьт министерстволы Коми Республикаса вӧр-ва министерствокӧд ӧтув корсьны серпассӧ вежӧм вылӧ позянлунъяс.
Сергей Гапликов оценил перспективы развития лесоперерабатывающих предприятий Коркеросского района

Врио Главы Республики Коми посетил цех лесопиления группы компаний «БОР». Предприятие занимается лесозаготовками и производством пиломатериалов.

В настоящее время предприятие реализует проект по модернизации производства. Внедрение лесосушильных камер и линии по производству строительно-столярных изделий позволит уже в этом году выпускать новые виды продукции – пиломатериалы транспортной и мебельной влажности, погонажные изделия и расширить рынки сбыта.

При этом директор компании Николай Попов отметил существенную разницу в ценах при реализации продукции в Республике Коми и за её пределами, из-за чего приходится сбывать большую часть не в родном регионе. Крупнейший потребитель в Коми закупает древесину по цене, гораздо более низкой, чем компании соседних регионов. Сергей Гапликов поручил Минпрому совместно с Минприроды Республики Коми проработать возможности изменения ситуации.
